
Transformasyon lo fonsié 

èk lévolisyon lo domèn

_______

Par lévolisyon la limite bann propriété, i gaingne suive la transformasyon lo 

fonsié d'in landroi La Rényon kan lo sistèm domèn sikrié la-arivé. Lo promié 

konsésyon 1698 la-vni lo promié domèn. I kultive plante po manjé èk koton. 

Füramezir, dann 18èm sièk, kissoi par léritaj, kissoi par la vente, lo domèn i 

koupe par boute. 

Lërk zot i instale in sikreri, bann propriétèr i fé in léfor po kontrole la tèr, po 

dévlope la kultir kann. Alorse lo domèn rogroupé i artrouve la grandër lo 

promié konssésyon, apréla li vien plüs gran ankor. Kan i shanje lo sistèm 

plantasyon-sikreri en sistèm lüzine, ça i done in promié shok lo domèn k'i 

gaingne pi kontinié son fèrvaloir dirèk. Domèn-la lé oblijé mète lo sistèm 

kolona en plasse. Li tienbo son lunité, soman li arive pa lo bon nivo ékonomik 

po kontinié vive. 

Lo sapèr rogroupman Sucreries de Bourbon i rashète toute. Ça i ranforse 

ankor la konsantrasyon èk la monokultir dann ce réjion-la. Soman i remarke 

in zone èk deu lèz minse i fé shakène in larjër 25 golète, èk rantr' lo deu, in lèz 

parèy, ke la grann propriété lavé retrapé. Zot la-sèrve po linplantasyon in 

bann pti propriétèr. I kontinié konmsa mèm jiska jordi. 

Bann karte-la, la-déssiné dapré bann zindikasyon lo manuskri 
lo Pèr Meersseman (« Histoire de Saint-Gilles les Hauts »).

